
				এই পাতাটির মুদ্রণ সংশোধন করা প্রয়োজন। 
VO88 বাংলার পুকুমারী
দের পান্সী কোথায় যাইবে, নৌকার মধ্যে এক আৰ্ত্ত রমণীর ক্ৰন্দন শোনা যাইতেছে-ইনি কে ? তোমরা কোন নারীকে জোর করিয়া লইয়া यादेहङछ ?”
মাধবের কণ্ঠস্বর বুঝিতে পারিয়া সোনাই আরও তীব্ৰস্বরে চীৎকার করিয়া কঁাদিতে লাগিল। মাধব বুঝিতে পারিলেন, তিনি যাহাকে উদ্ধার করিতে যাইতেছেন, ইনিই সেই বিপন্ন রমণী ।
দুই দলে সেই অন্ধকারে, মেঘাচ্ছন্ন রাত্ৰে, নদীর বক্ষে ভয়ানক দ্বন্দ্ব যুদ্ধ হইল। মাধব অগ্রসর হইয়া ভীম পরাক্রমে দেওয়ানের পান্সী আক্রমণ করিলেন। তিনি সোনাইকে উদ্ধার করিবার জন্য লড়াই আশঙ্কা করিয়াই সৈন্য সহ গিয়াছিলেন, দেওয়ানের লোকজন অতর্কিত ও সম্পূর্ণরূপে নিৰ্ভয় ও অপ্ৰস্তুত অবস্থায় ছিল। মাধবের লোকেরা ময়ুরপঙ্খীর গলুই ভাঙ্গিয়া ফেলিল ও লোকজন মাঝিদের নৌকাসহ জলের নীচে ডুবাইয়া দিয়া সোনাইকে উদ্ধার করিয়া মাধবদের বাড়ীর দিকে চলিল ।
আজি মাধবের পুরীতে বিপুল বাদ্যভাণ্ড, সমারোহপূর্ণ মিছিল। বহির্বাটীতে ও অন্তঃপুরে কলরবপূর্ণ উৎসব। কত মল্লবীর খেলা দেখাইতেছে, বাজীকর বাজি ছুটাইতেছে, কত দোলা, চতুৰ্দোলা, যান বাহন। নিমন্ত্রিত সন্ত্রান্ত ব্যক্তিগণের শুভাগমনে রাজ-প্ৰাসাদ সরগরম, মেয়েরা কেহ শাখ বাজাইতেছে, কেহ জোগাড় দিতেছে, কেহ কেহ দল বঁাধিয়া নদীতে জল আনিতে যাইতেছে, কেহ পুষ্প চয়নে ও কেহ মালা গাথায় ব্যস্ত, কেহ চন্দন ঘসিতেছে। নাগরিকেরা নূতন পরিচ্ছদ পরিয়া রাজবাড়ীতে নৃত্যগীতোৎসব দেখিতে আসিতেছে। আজ মাধব ও সোনাইএর বিবাহ। চন্দন-চাঁচ্চিত ললাটে, বিবিধ অলঙ্কারে ভূষিত হইয়া রক্তপীট্রান্বরে স্বর্ণ প্ৰতিমার ন্যায় ঝলমল করিতেছে। বিবাহের রক্তোত্তরীয় ও পাটবাস পরিহিত শুভ্ৰ উপবীত ও তিলক পরিয়া কুমার মাধব কাৰ্ত্তিকের মত সুন্দর হইয়াছেন, আজ কি শুভদিন ।

